
Thirrja për propozime për grantet e vogla dhe mesme
për
Mbështetje të OSHC-ve në zbatim të projekteve në njërën nga tri fushat tematike: 
Mbrojtja e Mjedisit, Energjia e Gjelbër dhe Ekonomia Qarkore

Udhëzuesi për aplikim 
Projekti “Empower – Engage – Build Ownership” 
i mbështetur nga Zyra e Bashkimit Evropian në Kosovë

Afati i fundit për dorëzimin e aplikacioneve:
12 Prill 2019 në ora 23:59 





	























Kjo Thirrje për Aplikime për Grante është lansuar si pjesë e projektit ‘Empower – Engage – Build Ownership’ i themeluar nga BE-ja, i menaxhuar nga Zyra e Bashkimit Evropian në Kosovë dhe i zbatuar nga Balkan Green Foundation (BGF) dhe Instituti për Politika Zhvillimore (INDEP). 
1. Hyrje
Projekti ‘Empower – Engage – Build Ownership’ filloi në janar 2018 dhe do të zbatohet gjatë periudhës trevjeçare. Qëllimi i projektit është që ta mundësojë sektorin e shoqërisë civile të Kosovës që të angazhohet në monitorimin e institucioneve publike dhe ta rrisë llogaridhënien dhe transparencën në zhvillimin e politikave dhe proceseve vendimmarrëse në fushën e mbrojtjes së mjedisit, energjisë së gjelbër dhe rritjes së qëndrueshme ekonomike/ekonomisë qarkore.  Në veçanti, projekti i ka tri objektiva specifike: 1) Përmirësimi i kapaciteteve dhe shkathtësive për ndarje të informacionit tek OSHC-të në monitorimin e politikave, avokim dhe organizimin e fushatave për prioritetet tematike të synuara përmes Trajnimit për Ngritjen e Kapaciteteve (TNK). 2) Shtimi i stimujve për ta përmirësuar pjesëmarrjen e OSHC-ve në bërjen e politikave dhe zbatimin e politikave, avokimin dhe aktivitetet bazë përmes financimit të organizatave në tërë Kosovën dhe 3) Rritja e vetëdijes së qytetarëve për zhvillimin e qëndrueshëm në Kosovë përmes mbështetjes së aktiviteteve që veçanërisht e promovojnë mbrojtjen e mjedisit, energjinë e gjelbër dhe rritjen ekonomike të qëndrueshme duke i ri-përdorur produktet.  
Për të kontribuar në arritjen e suksesshme të objektivave specifike të listuara më lartë, BGF dhe INDEP gjatë muajve prill dhe maj mbajtën trajnime për ngritjen e kapaciteteve në të gjitha qendrat rajonale të Kosovës, të cilat synonin zhvillimin e aftësive të OSHC-ve në mënyrë që të jenë në gjendje t’i zbatojnë projektet me rregull, të organizojnë fushata dhe t’i përfaqësojnë në mënyrë efektive interesat e komuniteteve të tyre. Për më tepër, BGF dhe INDEP e kanë hartuar një skemë mbështetëse financiare për t’i ndihmuar OSHC-të lokale në Kosovë për të zbatuar projekte që adresojnë tri çështjet tematike (të sqaruara më poshtë) të këtij projekti dhe ta përmirësojnë situatën në terren. 
· Mbrojtja e mjedisit nënkupton ruajtjen e resurseve natyrore nga veprimet e dëmshme njerëzore në nivel individual, të organizuar ose në nivel qeveritar. Aty përfshihen praktikat mjedisore të qëndrueshme të cilat nuk e shkatërrojnë natyrën, e ruajnë mjedisin ekzistues natyror dhe kur është e mundur edhe i sanojnë dëmet. Mjedisi është çdo gjë që na rrethon prandaj mbrojtja e mjedisit është përgjegjësia jonë.

· Energjia e gjelbër vjen nga burimet natyrore si drita e diellit, era, shiu, bimët, ngrohja gjeotermale, etj. Këto burime të energjisë janë të ripërtëritshme që do të thotë se ato plotësohen natyrshëm. Teknologjitë e energjisë së ripërtërishme janë burime të pastra të energjisë që kanë ndikim shumë më të ulët mjedisor sesa teknologjitë konvencionale të energjisë. Kosova është një shtet që varet nga karburantet fosile për prodhimin e energjisë. Duke qenë se karburantet fosile po bëhen gjithnjë e më të shtrenjta në aspektin ekonomik, shëndetësor dhe mjedisor, ekziston nevoja për shfrytëzim efikas të energjisë dhe të kalohet nga prodhimi i pistë i energjisë në energji të pastër e të gjelbër.    

· Rritja e qëndrueshme ekonomike do të thotë një normë e rritjes e cila mund të mbahet pa krijuar probleme të tjera të mëdha ekonomike, sidomos për gjeneratat e ardhshme. Ekonomia qarkore është një alternativë ndaj ekonomisë tradicionale lineare “prodho, përdore, flake” në të cilën i mbajmë resurset në përdorim për sa më gjatë që është e mundshme, e nxjerrim vlerën maksimale prej tyre përderisa janë në përdorim, pastaj rikuperojmë dhe rigjenerojmë produktet dhe materialet në fund të jetës së shërbimi.[footnoteRef:1] [footnoteRef:2] [footnoteRef:3] [1:  Video e shkurtër që e shpjegon ekonominë qarkore: https://www.youtube.com/watch?v=_9mHi93n2AI ]  [2:  Rimbështille dhe bëje: Ndërtimi i rrugës drejt ekonomisë qarkore: 
http://gsadesigninnovation.com/re-mantle-fashioning-circular-economy/ ]  [3:  Mënyrat kreative për ripërdorim/reciklim të shisheve të plastikës: https://www.youtube.com/watch?v=edXimuzIVhk] 

Aktivitetet edukative për atë se si të kujdeset për mjedisin, të përdoret më pak energji elektrike dhe të prodhohet më pak mbeturina duke i mbajtur produktet në përdorim më gjatë, aktivitetet e pastrimit të një resursi lokal natyror, mbjellja dhe gjelbërimi i hapësirave publike, mirëmbajtja e shtigjeve, aktivitetet e ecjes dhe kampingut të cilat e promovojnë natyrën, etj. janë vetëm disa nga aktivitetet që mund të përfitojnë nga skema e nën-granteve të BGF dhe INDEP. Veprimet e propozuara duhet t’i adresojnë problemet e identifikuara përmes aktiviteteve për ngritjen e vetëdijes për ta rritur edukimin publik dhe përfshirjen e komunitetit. 
Kjo Thirrje për Propozime synon që t’i mbështesë OJQ-të/OSHC-të lokale për t’i zbatuar projektet dhe iniciativat e organizuara në Kosovë.  
Mbështetja për grupet e shoqërinë civile në njërën nga tri fushat tematike: Mbrojtja e mjedisit, energjia e gjelbër dhe rritja ekonomike e qëndrueshme/Ekonomia qarkore.
Kjo thirrje për projekte do t’i mbështesë: rreth 17 grante të vogla dhe 3 grante të mesme. 
Grantet e vogla: Shuma - nga 3,500 deri në 4,000 euro.
Kohëzgjatja: gjashtë deri në dhjetë (6-8) muaj.
Grantet e mesme - Shuma: deri në 15,000 Euro.
Kohëzgjatja: dhjetë deri në dymbëdhjetë (10-12) muaj.

Aplikacionet mund të plotësohen në gjuhën angleze, shqipe ose serbe. 
Një organizatë mund ta paraqesë vetëm një aplikacion brenda këtij thirrjeje. 
Afati i fundit për aplikim është 12 prill 2019 në 23:59.
2. Pranueshmëria

2.1.  Pranueshmëria e aplikuesve
Aplikuesit duhet t’i plotësojnë këto kushte:
· të jetë OJQ/OSHC jofitimprurëse: shoqatë, fondacion, kooperativë shoqërore/kooperativë jofitimprurëse, grupet rinore të themeluara sipas ligjit në Kosovë;
· të jetë një person juridik i regjistruar me autoritetet kosovare të paktën dy vjet para se të lansohet kjo thirrje;
· të jenë në gjendje që t’i tregojnë dokumentet e regjistrimit të organizatës (certifikatën e regjistrimit, certifikatën e numrit fiskal) dhe dëshminë se i kanë përmbushur të gjitha detyrimet ndaj shtetit, përfshirë Administratën Tatimore dhe xhirollogaritë bankare. 
· Veprimtaria kryesore e aplikuesit duhet të jetë në përputhje me objektivat e kësaj thirrjeje (shih pikën 1 më lart)
· Aplikuesit duhet të mbajë përgjegjësinë e drejtpërdrejtë për përgatitjen dhe menaxhimin e projektit, e të mos jetë vetëm ndërmjetës
· Aplikantët që përfunduan me sukses kontratat nga Thirrja e Parë në kuadër të këtij projekti, kanë të drejtë të aplikojnë për këtë thirrje të dytë; me kusht që propozimi NUK është thjesht përsëritje e projektit të mëparshëm.
Kategoritë e mëposhtme nuk pranohen për këtë thirrje:
· Subjektet fitimprurëse nuk pranohen në këtë thirrje për propozime.
· Individët
· Subjektet afariste
· Institucionet qeveritare (qendrore dhe lokale)
· Organizatat të cilat kanë një kontratë të hapur të vazhdueshme të fituar nga Thirrja e Parë brenda këtij projekti

2.2. [bookmark: _Hlk507484053] Veprimet e pranueshme
Kohëzgjatja
Aktivitetet e zbatuara në kuadrin e granteve të vogla nuk duhet të zgjasin më shumë se 8 muaj nga data fillestare e projektit dhe duhet të përfundojnë jo më vonë se Shkurt 2020, ndërsa aktivitetet e zbatuara nën grantet e mesme nuk duhet të zgjasin më shumë se 12 muaj nga data fillestare e projektit të përfundojë jo më vonë se Qershor 2020. 
Aplikuesi duhet t’i specifikojë datat dhe kohëzgjatjen e saktë të aktivitetit në formularin e aplikimit. 
Fushëveprimi
Të gjitha veprimet nën këtë thirrje për propozime do të kërkohen të zbatohen në Kosovë; ato mund të fokusohen në një komunitet, komunë, rajon ose ta mbulojnë të gjithë territorin e Kosovës. 
Lloji i veprimit
Aktivitetet e propozuara mund të mbulojnë (lista nuk është shteruese): 
· aktivitete arsimore që synojnë të kujdesen për mjedisin, të përdorin më pak energji elektrike dhe të prodhojnë më pak mbeturina;
· aktivitetet e pastrimit të një resursi lokal natyror, mbjelljen dhe gjelbërimin e hapësirave publike, mirëmbajtjen e shtigjeve, veprimtaritë e ecjes dhe kampingut që e promovojnë natyrën etj.
· Iniciativat që synojnë pastrimin e hapësirave publike, vlerësimin e resurseve mjedisore dhe promovimin e angazhimit/vullnetarizmit qytetar;
· fushatat e ngritjes së vetëdijes dhe avokimit që synojnë angazhimin e qytetarëve, institucioneve, agjencive rregullatore, akademisë/shkollave, shoqërisë civile, sindikatave, komunitetit të biznesit, mediave etj. 
· publikimin dhe shpërndarjen e materialeve arsimore dhe promovuese në forma të ndryshme mediatike dhe për qytetarët,
· monitorimin e institucioneve publike shtetërore dhe/ose lokale. 

2.3. Veprimet e papranueshme: 

· Veprimet që kanë të bëjnë vetëm ose kryesisht me sponsorizime individuale për pjesëmarrje nëpër punëtoria, seminare, konferenca, kongrese;
· Veprimet e ndërmarra para nënshkrimit të kontratës;
· Veprimet që synojnë aktivitetet e përfitimit;
· Veprimet që janë të lidhura drejtpërdrejt ose që i mbështesin partitë politike; 
· Mbështetje financiare për palët e treta (ri-dhënia e grantit nuk është aktivitet i pranueshëm nën këtë thirrje).
· Ngjarjet me karakter të pastër fetar apo politik,
· Borxhet dhe detyrimet,
· Veprimet që përbëhen ekskluzivisht ose kryesisht nga shpenzimet kapitale, siç janë infrastruktura, toka ose pajisjet,
· Veprimet e synuara për ta rritur ose promovuar dukshmërinë e aplikuesit ose të partnerit(ëve).

3. Kriteret e përzgjedhjes 
Komisioni i vlerësimit do ta hartojë listën e projekteve të përzgjedhura për financim të mundshëm bazuar në kriteret e mëposhtme: 
	
	Kriteret
	Përkufizimi 
	Koeficienti maksimal

	1.
	Rëndësia e veprimit me prioritetet e projektit ‘Empower – Engage – Build Ownership’
	Ky kriter e vlerëson rëndësinë e përmbajtjes së veprimit, në krahasim me objektivat e thirrjes për propozime të projektit ‘Empower – Engage – Build Ownership’. Komisioni i vlerësimit do ta analizojë ndikimin e veprimeve 
mbi grupet e synuara dhe përfituesit e projektit. 

Iniciativat do të fitojnë pikë shtesë në këtë kriter, nëse ato përfshijnë si në vijim: 
1. Krijojnë një platformë bashkëpunimi me institucionet publike në nivel lokal, duke siguruar një vazhdimësi të veprimeve të zhvillimit të qëndrueshëm,
2. Përfshijnë dhe fuqizojnë komunitetet në nivel lokal dhe adresojnë shqetësimet dhe nevojat e tyre tek autoritetet publike lokale/shtetërore. 
3. Kontribuojnë në ndryshime pozitive sociale në komunitet përmes aspektit arsimor.
4. Kontribuojnë për zbutjen e ndikimit negativ mjedisor (mbeturina, energji të ndotur etj.) dhe/ose avancojnë mbrojtjen e mjedisit (promovon efiçiencën e energjisë, biodiversitetin, riciklimin, etj.). 
	40 (secili nënkriter numërohet 10 pikë)

	2.
	Forca krijuese e përmbajtjes dhe e aktiviteteve
	Ky kriter vlerëson ndikimin e përgjithshëm të veprimit në aspektin e potencialit krijues për ndryshimet shoqërore dhe inovacionin.
	25

	3.
	Strategjia dhe impakti i komunikimit 
	Ky kriter e vlerëson strategjinë e shpërndarjes dhe komunikimit me publikun dhe në mënyrë specifike me përfituesin(it). Si do të shpërndahen në publik informatat në lidhje me aktivitetet. 
	20

	4.
	Cilësia e ofertës financiare
	Ky kriter e vlerëson buxhetin dhe proporcionin ndërmjet kostove të përllogaritura të veprimit të propozuar dhe kostove reale. Në rast se veprimi i propozuar parashikon kontribute nga mbështetësit tjerë financiarë, organi financues dhe fondet e alokuara dhe/ose të pritura duhet të specifikohen qartë në Formularët e Aplikimit dhe të Buxhetit. 
	15

	Gjithsej pikë
	



Aplikacionet do të vlerësohen në shkallën prej 0-100 dhe rangohen në përputhje me meritat e tyre. Pragu është vendosur në 60/100 pikë.
4. Monitorimi dhe mbështetja për përfituesit
Ekipi i projektit nga Balkan Green Foundation dhe Instituti për Politika Zhvillimore do ta sigurojë një tavolinë ndihme (help-desk) për përfituesit për çështjet e tilla si menaxhimi, marketingu, shpërndarja, ndërtimi i audiencës dhe administrimi financiar, me qëllim që të sigurohet zbatimi korrekt i projektit si dhe zhvillimi i ardhshëm dhe qëndrueshmëria. 
5. Dispozitat financiare dhe përshtatshmëria e kostove
Financimi do ta mbulojë 100% të buxhetit të përgjithshëm për projektet e propozuara për Grantet e Vogla, ndërsa projektet e propozuara për Grantet e Mesme duhet ta përfshijnë pjesën e kostos prej 20% - qoftë në formë të kontributeve në pará ose në natyrë. 
Kostot që mund të merren parasysh për grant 
Ne i inkurajojmë të gjithë aplikuesit e ardhshëm që t’i propozojnë buxhetet realiste dhe me kosto efektive, pasi që buxheti do të jetë komponent i rëndësishëm që duhet vlerësuar. 
Kategoritë e kostove të konsideruara si të pranueshme dhe të papranueshme tregohen më poshtë. Buxheti është përllogaritje e kostos dhe tavan për ‘kostot e pranueshme’. Vini re se kostot e pranueshme duhet të bazohen në kostot reale bazuar në dokumentet mbështetëse. Shpenzimet totale të buxhetit përbëhen nga: granti i dhënë plus 20% bashkëfinancim i buxhetit të përgjithshëm (bashkëfinancimi i buxhetit total nuk është i nevojshëm për grantet e vogla ndërmjet 3.500 euro deri në 4.000 euro). Të gjitha shpenzimet buxhetore duhet të jenë kosto të pranueshme, pa marrë parasysh burimin e financimit (grant ose bashkëfinancim) dhe vetëm shpenzimet e paraqitura në buxhet do të konsiderohen për financim. Burimet dhe shumat e financimit duhet të paraqiten në fletën 3 të formularit të Buxhetit, vetëm në shuma totale (kostoja totale e projektit, shuma e grantit, shuma e bashkëfinancimit) me burimet e financimit: p.sh burimi për shumën e grantit të kërkuar është organizata për ridhënie të grantit). Ju lutem vini re se burimet e bashkëfinancimit nuk mund të rrjedhin nga fondet e BE-së, drejtpërdrejt ose tërthorazi.
Rekomandimet për dhënien e grantit bëhen kur procesi i kontrollit para nënshkrimit të kontratës nuk zbulon probleme që kërkojnë ndryshime në buxhet (p.sh. gabimet aritmetike, pasaktësitë, kostot jorealiste dhe kostot e papranueshme). Kontrollet mund të rezultojnë në kërkesa për sqarime dhe mund të bëjnë që Autoriteti Kontraktues të imponojë modifikime ose reduktime për t’i adresuar gabimet ose pasaktësitë e tilla. Shuma e grantit dhe përqindja e bashkëfinancimit të BE-së si rezultat i këtyre korrigjimeve nuk mund të rritet. Prandaj është në interesin e aplikuesit që të paraqet buxhetin real dhe kosto-efikas.
5.1. Kostot e pranueshme 
Kostot e pranueshme janë kostot reale të bëra nga përfituesit të cilët i plotësojnë të gjitha kriteret e mëposhtme:
a) lindin gjatë kohëzgjatjes së veprimit, siç përcaktohet në 2.2;
b) ato tregohen në buxhetin e përgjithshëm të përllogaritur;
c) lindin në lidhje me veprimin që është subjekt i grantit dhe janë të domosdoshme për zbatimin e veprimit;
d) ato janë të identifikueshme dhe të verifikueshme, në veçanti kur regjistrohen në regjistrat kontabël të Përfituesit(ve) dhe përcaktohen sipas standardeve të kontabilitetit dhe praktikave kontabël të zakonshme të shpenzimeve të zbatueshme për Përfituesit;
e) janë në pajtueshmëri të plotë me kërkesat e legjislacionit të zbatueshëm tatimor dhe social;
f) ato janë të arsyeshme, të justifikuara dhe në përputhje me kërkesat e menaxhimit të shëndoshë financiar, posaçërisht në lidhje me ekonominë dhe efikasitetin.


Llojet e kostove të pranueshme:

· kostoja e stafit të caktuar për veprim, duke përfshirë koston e personelit që kryen detyra financiare dhe administrative në lidhje me veprim, që korrespondon me pagat aktuale bruto duke përfshirë pagesat e sigurimeve sociale dhe kostot tjera që lidhen me shpërblimet; pagat dhe kostot nuk duhet t’i kalojnë ato që normalisht mbulohen nga Përfituesi(t), nëse nuk justifikohen duke treguar se janë thelbësore për kryerjen e veprimit; 
· shpenzimet e udhëtimit dhe të jetesës për personelin dhe personat tjerë që marrin pjesë në veprim; 
· shpenzimet e blerjes për pajisjet dhe furnizimet në mënyrë specifike për qëllimet e veprimit, me kusht që pronësia transferohet në fund të Veprimit; 
· shpenzimet e të konsumueshmeve dhe furnizimeve, me kusht që janë të identifikueshme dhe të caktuara për veprim; 
· pagesa e ngarkesave të bankës;
· kostot që rrjedhin drejtpërsëdrejti nga kërkesat e lidhura me kryerjen e veprimit;
· shpenzimet e qirasë së hapësirave që lidhen me kryerjen e veprimit; 
· kostot që rrjedhin drejtpërdrejtë nga kërkesat e kontratës (shpërndarja e informatave, vlerësimi specifik në bazë të veprimit, kontabiliteti, auditimet, përkthimi, riprodhimi, sigurimi, etj).


5.2. Kostot indirekte
Të shkaktuara gjatë kryerjes së veprimit mund të jenë të pranueshme për financim me normë të njëtrajtshme, por totali nuk duhet ta kalojë 7% të kostove totale të llogaritura të drejtpërdrejta të llogaritura. Kostot indirekte janë të pranueshme me kusht që ato të mos përfshijnë kostot e caktuara për ndonjë titull tjetër buxhetor në kontratën standarde të granteve. Aplikuesi udhëheqës duhet t’i justifikojë në detaje kostot indirekte në formularin e plotë të aplikimit (në fletën e justifikimit të buxhetit). Sidoqoftë, kur norma e njëtrajtshme është rregulluar me Kushtet e Veçanta të Kontratës së Grantit, nuk nevojiten dokumentet mbështetëse.

5.3. Kostot e papranueshme 
Kostot e mëposhtme nuk janë të pranueshme: 

· Borxhet dhe pagesat e shërbimit të borxhit (kamata);
· Provizionet për humbjet ose detyrimet potenciale të ardhshme;
· Blerja e tokës ose e ndërtesave;
· Blerja e automjeteve 
· Tatimet, përfshirë tatimin mbi vlerën e shtuar (TVSH)
· Shpenzimet e deklaruara nga përfituesi dhe të mbuluara nga një veprim tjetër ose program pune; 
· Kreditë për personat e tretë.
· Sponsorizim të pjesëmarrjes në konferenca brenda apo jashtë Kosovës;
· Kostot e lidhura me aktivitetet ose iniciativat ekzistuese ose zërat që zakonisht janë pjesë e financimit të qeverisë qendrore ose lokale. 

6. Kontrata

Balkan Green Foundation do ta nënshkruajë kontratën me përfituesin e cila do të përfshijë informatat për aktivitetet që do të kryhen, vlerën e kontratës, modalitetet e pagesës dhe raportimin. 

Pagesa e parë parafinancuese, e cila mbulon 70% të shumës së grantit, bëhet pas nënshkrimit nga të dyja palët e kontratës. 

Pagesa e dytë, e cila mbulon vlerën prej 20%, paguhet pas miratimit të raportit financiar dhe narrativ të ndërmjetëm nga ekipi i projektit ‘Empower – Engage – Build Ownership’. 

Pagesa e tretë, e cila mbulon vlerën prej 10% të vlerës totale të grantit mbahet si garanci, që do të lëshohet pas pranimit dhe miratimit të raportit final narrativ dhe financiar.

7. Raportimi

Nga përfituesi do të kërkohet që ta dorëzojë raportin përfundimtar jo më vonë se 30 ditë pas përfundimit të zbatimit të veprimit. Raporti përfundimtar duhet të përfshijë: 

· Seksioni narrativ: në jo më shumë se 5 faqe, një përmbledhje e aktiviteteve të zbatuara, dëshmitë kryesore (artikujt e gazetave, lidhjet mediatike, programet, fletëpalosjet, listat e pjesëmarrësve, et) që i mbështetë ato dhe rekomandimet që rrjedhin prej tyre.
· Seksioni Financiar: përfshinë detaje mbi shpenzimet (origjinalet e të gjitha faturave)  
· Anekset: dokumentet që mund ta verifikojnë zbatimin e veprimit siç janë botimet, materialet e komunikimit, fotografitë, listat e pjesëmarrësve etj.
· Formularët e raportimit narrativ dhe financiar do të ofrohen për grante në fazat e para të zbatimit të projektit, nga ekipi i projektit ‘Empower – Engage – Build Ownership’. 


8. Dukshmëria

Përfituesit duhet ta pranojnë kontributin e fondeve të BE-së në të gjitha botimet, posterat, programet, materialet audio-vizuale, prezencën online dhe mediat sociale ose në produkte tjera për të cilat përdoret fondi. Përfituesit duhet t’ia konfirmojnë Zyrës së Bashkimit Evropian në Kosovë dhe ekipit të projektit ‘Empower – Engage – Build Ownership’ datat e aktiviteteve të tyre 3 javë përpara. 

Në këtë drejtim, logot e autoriteteve kontraktuese dhe zyrës së Bashkimit Evropian në Kosovë dhe deklarata për heqjen e përgjegjësisë që do të përdoren, do t’u ofrohen aplikuesve të suksesshëm nga ekipi i projektit ‘Empower – Engage – Build Ownership’. 

 
9. Dorëzimi i propozimeve
Paketa e Aplikimit duhet të dorëzohet me e-mail, nga Aplikuesi udhëheqës dhe duhet t’i përfshijë këto tri dokumente: 
     1. Formulari i Aplikimit (i cili do të ofrohet së bashku me Udhëzimet për Aplikim);
     2. Formulari i Buxhetit (i cili do të sigurohet së bashku me Udhëzimet për Aplikim);
     3. Akti i Regjistrimit - Vetëm për aplikuesin udhëheqës, në gjuhën origjinale (versioni i skanuar). 

Aplikimi bëhet vetëm online, duke dërguar dokumentet me e-mail në: grants@balkangreenfoundation.org
Titulli i emalit duhet të: Thirrje për propozime 2 - Grant i vogël - <Emri i organizatës> ose Thirrje për propozime 2 - Granti i mesëm - <Emri i organizatës> 
Afati i fundit: Aplikacionet duhet të dërgohen në e-mail të paktën deri më 12 Prill 2019 në ora 23:59. 
Aplikacionet e dërguara pas kësaj kohe, nuk do të merren në konsideratë. 
Të gjitha aplikacionet duhet të përgatiten dhe të dorëzohen në gjuhën shqipe, serbe ose angleze.
Nuk do të lejohet asnjë modifikim i aplikacionit sapo të mbarojë afati i fundit për dorëzim. Megjithatë, nëse ka nevojë që të qartësohen aspekte të caktuara ose të korrigjohen gabimet teknike, komisioni i vlerësimit mund ta kontaktojë aplikuesin për këtë qëllim gjatë procesit të vlerësimit. 
Çdo pyetje në lidhje me përgatitjen e aplikacionit mund të dërgohet me email deri më 2 Prill 2019 në e-mailin: grants@balkangreenfoundation.org.  
10. Sesionet informative
Sesionet informative lidhur me procesin e aplikimit për grante do të organizohen gjatë qershorit 2018, në vendet dhe në orarin e mëposhtëm: 
Prizren: 18 Mars, nga ora 13:00 - 14:00, në Kino Lumbardhi;
Pejë: 19 Mars, nga ora 10:00 - 11:00, në monumentin kulturor të mullirit të Haxhi Zekës.
Gjakovë: 19 Mars, ora 14:00 – 15:00, në zyrat e George Williams Youth Association (Rruga Ismail Qemaili, p.n);
Ferizaj: 20 Mars, ora 11:00 - 12:00 në Sallën e Kuvendit Komunal në Ferizaj;
[bookmark: _GoBack]Mitrovicë: 21 Mars, ora 11:00 – 12:00, në Restaurant VaPiano; 
Prishtinë: 22 Mars, ora 11:00 – 12:00, në Resource Center, Forumit për Iniciativa Qytetare
Gjilan: 25 Mars, nga ora 11:00 – 12:00, në Sallën e Kuvendit Komunal në Gjilan. 
11. Vendimi për dhënie
Të gjithë aplikuesit do të njoftohen me email në lidhje me rezultatet e procesit të përzgjedhjes deri kah mesi i Majit 2019. 
Lista e aplikacioneve të përzgjedhura do të publikohet nëpërmjet kanaleve të informacionit të Balkan Green Foundation: faqja e internetit e Balkan Green Foundation - http://balkangreenfoundation.org/ dhe faqja në Facebook e Balkan Green Foundation - https://www.facebook.com/ balkangf / 

